
Pou Piblikasyon Imedyat: 23 septanm 2013 

GOUVÈNÈ CUOMO INOGIRE 2013 ESPOZISYON ERITAJ ISPANIK NAN STATE CAPITOL 

 

Afichaj Sal Gè a Onore Kontribisyon Ispanik nan A ak Kilti 

 

Gouvènè Andrew M. Cuomo te anonse jodi a ouvèti yon nouvo espozisyon nan State Capitol la, 

Selebrating Hispanic Culture/Celebrando Nuestra Cultura Hispana, ki selebre kontribisyon atis latino nan 

a ak kilti Empire State la. Espozisyon an, ki òganize nan Sal Gè ki nan dezyèm etaj State Capitol la, ap fèt 

pandan ke plizyè milyon Ameriken atravè eta a ak peyi a kòmanse ap selebre Mwa Eritaj Ispanik.  

 

Gouvènè a te pibliye tou yon pwoklamasyon deta pou obsève mwa a, ki kòmanse 15 septanm rive 15 

oktòb onivo nasyonal depi lane 1988.  

 

“New York fyè pou l patisipe nan selebrasyon mwa Eritaj Ispanik lan ki fèt chak ane pou onore kominote 

ispanik florisan nan eta nou an,” te deklare Gouvènè Cuomo. “Espozisyon 'Celebrating Hispanic Culture' 

a montre kèk nan gason ak fanm ki grasa pasyon ak lespri kreyasyon yo te ede pouse fwontyè eta nou an 

epi agrandi orizon nou nan domèn a ak kilti. M ankouraje Nouyòkè pou yo vin esplore espozisyon sa epi 

aprann kijan kominote dinamik sa te epi ap kontinye ap amelyore eta nou an.”  

 

Kenbe Patrimwan Listwa Vivan pou Jenerasyon Kap Vini yo 

 

Espozisyon Celebrating Hispanic Culture/Celebrando Nuestra Cultura Hispana  a prezante 10 Nouyòkè 

ispanik ki te gen yon gwo enfliyans nan lavi kiltirèl eta a. Anplis byografi atis ki afiche yo, espozisyon an 

dekri kontribisyon latino nan dans, mizik, literati, teyat ak fim. Li gen ladan tou plizyè antikite ki pral ede 

vizitè konprann istwa kominote ispanik la nan New York.  

 

Pou esplore espozisyon an ale sou: http://www.hallofgovernors.ny.gov/hh/hispanic-heritage-2013. 

Sitwèb Hall of Governors yo gen plis enfòmasyon sou atis ki prezante yo, videyo ak lyen nan lòt sitwèb 

kote Nouyòkè ka aprann plis sou eritaj ispanik eta a.  

 

Men Nouyòkè Ispanik ki prezante nan espozisyon an: 

• Chita Rivera - aktris ki te resevwa Tony Award 

• Willie Colón - mizisyen ki te resevwa Grammy Award epi aktivis kominotè  



 

Haitian Creole 

• Rubén Blades - mizisyen ki te resevwa Grammy Award epi aktivis politik 

• Lin-Manuel Miranda - dramatij, aktè ak konpozitè ki te resevwa Tony Award   

• Quiara Alegria Hudes - ekriven ak dramatij ki te resevwa Pulitzer Prize 

• Celia Cruz - chantè ak dansè ki te resevwa Grammy Award.  

• Héctor Lavoe - chantè selèb & envantè stil mizik 

• Tito Puente - lejand nan mizik ki te resevwa Grammy Award 

• Tina Ramirez - koregraf ki te resevwa pri epi fondatè Ballet Hispanico 

 

Men kèk egzanp antikite ki prezante nan espozisyon an: 

• Premye edisyon woman Oscar Hijuelos la ki te genyen Pri Pulitzer a, The Mambo Kings Play Songs of Love 

• Senaryo Senaris Ispanik NYS Motion Picture Commission lan te sansire nan lane 1940 ak 50 yo 

• Premye edisyon woman Timothy Flint, Francis Berrian, or, The Mexican Patriot, ki se premye woman 

nò ameriken fi ekri nan peyi Meksik. 

• Anrejistreman plizyè atis ispanik selèb fè tankou Raul Soler ak Xavier Cugat 

 

Espozisyon an, ki pral rete ouvri pandan tout otòn lan, fè pati efò Gouvènè a ap fè san rete pou l 

prezante istwa New York, ki gen ladan reparasyon Gran Sal Gouvènè yo, espozisyon Mwa Istwa Moun 

Nwa ak Mwa Istwa Fanm, ak tou prezantasyon kap onore Jounen Endepandans ak Jounen Memoryal. 

New York State Archives ap travay tou ak divès gwoup ak patnè kominotè nan tout eta a pou dokimante 

istwa ak kilti rich popilasyon ispanik eta a kap devlope. Jiska jounen jodi a, Pwojè Dokimantasyon Eritaj 

Latino li a te pwodi de gid enpòtan: Preliminary Guide to Historical Record Sources on Latinos ak A Guide 

to Documenting Latino/Hispanic History & Culture in New York State. 

 

Lyen Mwa Eritaj Ispanik NYS 

 

Espozisyon Mwa Eritaj Ispanik 2013: Celebrating Hispanic Culture/Celebrando Nuestra Cultura Hispana 

http://www.hallofgovernors.ny.gov/hh/hispanic-heritage-2013 

 

Espozisyon Mwa Eritaj Ispanik 2012: The Future is Now/El Futuro Es Ahora 

http://www.hallofgovernors.ny.gov/hh/hispanic-heritage  

 

Pwoklamasyon Mwa Eritaj Ispanik NYS:  

Angle: www.governor.ny.gov/assets/documents/HispanicHeritageMonthEnglish.pdf 

Panyòl: www.governor.ny.gov/assets/documents/HispanicHeritageMonthSpanish.pdf 

 

NYS Archives: Pwojè Dokimantasyon Eritaj Latino: 

http://www.archives.nysed.gov/a/research/res_topics_pgc_latino_docproj.shtml 

